
FINFLUENCERS
Pariri għal promozzjoni 
responsabbli

Il-promozzjoni ta’ prodott jew servizz finanzjarju mhijiex bħall-promozzjoni 
ta’ żarbun jew arloġġ. Tista’ twassal għal konsegwenzi finanzjarji serji 
għas-segwaċi tiegħek. Għandek tieħu aktar prekawzjonijiet. Żomm 
f’moħħok il-punti li ġejjin.

 1.	 EVITA LI TIDĦOL FL-INKWIET 

Anke jekk m’intix bankier jew espert tal-finanzi, xorta waħda inti responsabbli għal dak li 
tippubblika online.

Kontenut qarrieq jew imprudenti jista’ jkun ta’ detriment għas-segwaċi tiegħek — u tista’ 
tinżamm legalment responsabbli għal kwalunkwe riżultat negattiv tal-konsumatur.

 2.	 GĦID JEKK INTIX QED TITĦALLAS JEW B’XI MOD IEĦOR QED TIBBENEFIKA 

Jekk qed tirċievi flus, rigali, jew vantaġġi biex tippromwovi xi ħaġa, taħbihiex — iddikjaraha 
b’mod ċar u tond. Mhux moħbija b’font żgħir. Mhux biss permezz ta’ hashtags. Uża kliem 
bħal: “Ad”, “Paid partnership”, jew “Sponsored”, jew uża l-banner “ad” li jipprovdi l-istess 
pjattaforma.

Jekk diġà tinvesti f’dak li qed tippromwovi, jew jekk tista’ tibbenefika jekk oħrajn jixtruh — 
kun ċar dwar dan ukoll.

 3.	 QED TITKELLEM DWAR OPPORTUNITAJIET TA’ INVESTIMENTI? 

Xi tipi ta’ investimenti li ħafna finfluencers jippromwovu — bħal kuntratti għad-differenza 
(CFDs, contracts for difference), forex, futures, ċerti inizjattivi ta’ finanzjament kollettiv, jew 
kriptovaluti volatili — jistgħu jkunu riskjużi ħafna, anke sal-punt li titlef il-kapital kollu li 
tinvesti.

Kun ċert li dak li tgħid huwa korrett, ġust, ċar u li ma jqarriqx.

Dejjem agħmel distinzjoni bejn il-fatti u l-opinjonijiet.

 4.	 WEGĦDIET KBAR, RISKJI KBAR 

Kun af x’inhuma l-karatteristiċi ta’ dak li qed tippromwovi, speċjalment jekk hu 
prodott riskjuż bħal CFDs, forex, jew kriptos. Kun onest. Enfasizza r-riskji, mhux 
biss il-benefiċċji. Tgħidx affarijiet li joħolqu pressjoni jew sens ta’ urġenza billi 
tgħid affarijiet bħal “sir sinjur malajr”. Dan għaliex n-nies jistgħu jitilfu l-flus 
malajr ukoll.

Jekk jidher tajjeb wisq biex ikun veru, probabbilment ikun hekk. Il-
promozzjoni ta’ prodotti, pjattaformi jew apps suspettużi jistgħu jdaħħlu lilek 
u lis-segwaċi tiegħek f’inkwiet serju. Qabel tippromwovi xi pjattaforma jew 
prodott, iċċekkja jekk hux awtorizzat. Inkella tista’ tispiċċa tkun parti minn 
scam.



 5.	 NISTA’ NAGĦTI PARIRI JEW NIRRAKKOMANDA 	

 INVESTIMENTI? 

Li tgħid lin-nies fejn għandhom jinvestu — jew x’għandhom jevitaw — 
jista’ jitqies bħala parir dwar l-investiment (1).

Jekk tixtieq tagħmel dan, għandek bżonn liċenzja mogħtija mill-awtorità 
kompetenti tiegħek, fil-każ ta’ Malta, l-Awtorità Maltija għas-Servizzi 
Finanzjari.

Jekk m’intix liċenzjat jew awtorizzat, evita li tagħti rakkomandazzjonijiet 
personalizzati dwar x’wieħed għandu jixtri, ibigħ, jew iżomm.

Anke meta taqsam l-opinjoni tiegħek dwar jekk ishma jew kripto humiex 
se jitilgħu jew jinżlu — jew jekk tippromwovi strateġija ta’ investiment 
— dan jista’ jitqies bħala rakkomandazzjoni ta’ investiment (2) li fuqha 
jistgħu japplikaw ċerti regoli.

F’xi każijiet, anke taħriġ jew kontenut edukattiv jista’ jitqies bħala parir jew 
rakkomandazzjoni.

Dikjarazzjonijiet ta’ ċaħda ta’ responsabbiltà bħal “Dan mhuwiex parir 
finanzjarju” ma jipproteġukx f’dawn il-każijiet.

 6.	 TGĦIDX LI INT ESPERT JEKK M’INTIX. 

Jekk ma tifhimx sew prodott — titkellimx daqslikieku espert dwaru.

M’għandekx bżonn grad fil-finanzi biex tippubblika online, imma 
rakkomandazzjonijiet ħżiena jistgħu jweġġgħu lis-segwaċi tiegħek — 
u lilek.

 7.	 REFERENZI ADDIZZJONALI GĦAL INFORMAZZJONI 	

 NAZZJONALI APPLIKABBLI RELATTIVA 	

 GĦALL-FINFLUENCERS 

Il-Finfluencers għandhom ikunu konxji mil-linji gwida u t-twissijiet 
maħruġa mill-Awtorità Maltija għas-Servizzi Finanzjarji. Dawn jipprovdu 
għarfien dwar ir-riskji, ir-responsabbiltajiet, u l-implikazzjonijiet regolatorji 
potenzjali li jistgħu jinqalgħu meta taqsam kontenut finanzjarju online. 
Għal aktar tagħrif u gwida, il-finfluencers u l-pubbliku huma mħeġġa 
jżuru s-sit elettroniku uffiċjali tal-MFSA.

>	 Pubblikazzjoni tal-MFSA - Il-Fenomenu tal-Finfluencer

>	 Twissija mill-MFSA - Ir-Riskji tal-Kontenut Finanzjarju fuq il-Midja 
Soċjali

 8.	 LINKS GĦAL SITI UFFIĊJALI NAZZJONALI JEW 	

 TA’ AWTORITAJIET 

Għal aktar informazzjoni, gwida u aġġornamenti, il-finfluencers 
u l-pubbliku huma mħeġġa jikkonsultaw is-sit elettroniku uffiċjali tal-
awtorità regolatorja nazzjonali:

>	 L-Awtorità Maltija għas-Servizzi Finanzjarji

(1)	 L-għoti ta’ rakkomandazzjonijiet 
personalizzati jikkorrispondi għal 
pariri dwar l-investiment u huwa 
servizz ta’ investiment li jeħtieġ 
liċenzja.

(2)	 Meta l-istazzjonar isir fuq il-
midja soċjali, it-trasparenza 
u l-preċiżjoni huma kruċjali, 
speċjalment meta jsiru 
rakkomandazzjonijiet dwar 
l-investimenti. Dan ifisser li, jekk 
int influwenzatur finanzjarju, 
espert tekniku jew xi ħadd 
b’interess f’investimenti finanzjarji, 
jeħtieġ li tkun konxju tar-regoli 
stabbiliti skont ir-Regolament 
Ewropew dwar l-Abbuż tas-
Suq u tkun tista’ tirrikonoxxi 
rakkomandazzjoni ta’ investiment. 
Jekk jogħġbok iċċekkja t-Twissija 
tal-ESMA għan-nies li jistazzjonaw 
ir-Rakkomandazzjoni dwar 
l-Investiment fuq il-midja soċjali.

Din l-iskeda mhijiex maħsuba bħala 
parir legali jew interpretazzjoni 
regolatorja iżda bħala gwida ġenerali 
biss. Agħmel ir-riċerka tiegħek: hija 
r-responsabbiltà tiegħek li tifhem 
x’riskji legali tista’ tkun qed tieħu.

Pariri għal promozzjoni responsabbli

KIF TKUN PRUDENTI

	› Kun onest.

	› Kun ċar.

	› Taġixxix bħallikieku int 
espert.

	› Tqarraqx u tagħtix parir.

	› Għid jekk qed titħallas.

	› Aħseb qabel ma tibgħat 
u meta jkollok dubju, 
tippowstjax.

